
 

 

یو کب او یوه ډالۍ

یوسف د سمندر پر غاړه په تمه و چې پلار یې خپله کښتۍ ټېله کوله. ورزشکاران،
کېشپونه او شارک کبان له سمندره راوځي پلار به د یوسف لپاره څه راوړي؟ 

یو کب او یوه ډالۍ
لیکوال: لیزي جابسون، جیسې بریټېن باخ، انډي تیسن 
ژباړه: درخت دانش کتابتون
ژباړونکی: محب الرحمن محب

پر یوه ځانګړې جمعه د یوسف پلار له لمر ختو مخکې جامې په ځان کوي. هغه خپل دروند
چرمي جاکټ په ځان او شنه بخملي خولۍ پر سر کوي چې غوږونه یې پکې پټ وي. هغه له
خپل زویه خدای په اماني اخلي. د یوسف سترګې هغه مهال پرانیستل کیږي چې پلار یې
ورته وايي (نن هغه ورځ ده چې زه به ستا لپاره یو کب ونیسم او کور ته به یوه ډالۍ راوړم.)

یو کب او یوه ډالۍ؟ اوه هغه به څه وي؟ پلار پر خپل بایسکل د مویزنبېرګ سمندر غارې ته
ځي. ټیرونه ویک ویک غږ کوي تر څو ورزشکارانو پورې رسیږي. مرغۍ په آسمان کې
تاویږي. هغوی «واټ؟ واټ؟ واټ؟» آواز کوي. پلار خپل د بایسکل زنګ وهي «ته به د
یوسف لپاره بېرته څه راوړې؟» «په تمه شه او وګوره چې څه به وي؟» 

کب نیوونکی لمر خاته ویني. هغوی خپل جال ګوري. خپل دامونه ګوري.هغوی خپل پارو
ګوري. باد ته غوږ ږدي. خپله کښتۍ اوبو ته اچوي. 
د یوسف نیکه ،اوپا سالي، په جال سره کبان نیسي. له هغه مخکې د هغه پلار ،اوپاګروت
جي رضوان، هم له بحر سره اشنا و. 

کښتۍ د څپو پر وړاندې پر مخ ځي. د پلار لاسونه پارو ته فشار ورکوي. پښې یې پر څنډو
موښل کیږي. غاړه باندې زور اچوي، د څټ عضلې یې راوتلې وي. پلار داسې په ډاګه کوي
چې کار کوي. (واچوئ او فش فش وکړئ. کب ومومئ. کش کړئ او پرېږدئ. مه درېږئ)

ټوله ورځ یوسف اسمان ته ګوري. صافه، روښانه او له باده پرته هوا ده. یو کب او یوه
ډالۍ! پلار به له بحر څخه څه راوړي؟ کله کله ښکلې ملغلره راوړي. کله بیا شنه جواهرات
راوړي چې څپو صاف کړی وي.   

له څو ورځو راهیسې د یوسف پلار یوه کیسه راوړې. د هغه مهال په څېر چې په شګې کې
کېشپونه موندلي وي. سلګونه په توپان کې مینځل شوي. (واټ؟ واټ؟ واټ؟) مرغانو
وژړل. (تاسو به د کېشپونو د ژغورلو لپاره څه وکړئ). پلار وايي: ( موږ هغه کېشپونه
وژغورل. زه تاسو ته رښتیا وایم. موږ وروستی ځل بیا بحر ته لاړو.)

پلار تل یوه سندره راوړي. هغه د پارو وهلو پر مهال تل سندره وایي. هغه د جال د کشولو
پرمهال سندره وايي. هغه د پړو د ټولولو پر مهال سندره وايي. هغه پر بایسکل کور ته د
راتلو پر مهال سندره وايي. (واچوئ او فش فش وکړئ. کب ومومئ. کش کړئ او
پرېږدئ. مه درېږئ)

اوما صوفیه د خپلې شپې لپاره یو ښه غوړ کب غواړي. مور نوې جامې غواړي. اوما وايي
(لیونی کېږه مه! هغوی به بختور وي که یو چینګښ هم ونیسي. او ډېر احتمال دا دی چې د
کب د لکۍ جمعه به وي. په بحر کې ډېر کبان پاتې نه دي.) یوسف د اوما لاس نیسي. له
سړک څخه پر کابین تېریږي. (واټ؟ واټ؟ واټ؟) د بامونو پر سره ناست مرغان ژاړي. ( د
شپې لپاره څه شته؟)

                            10 / 15



 

  
پروسږ کال کب نیوونکي له سرف کوونکي سره شخړه وکړه. په غوسه وو او چیغې یې وهلې.
(واټ؟ واټ؟ واټ؟) مرغانو ژړل. د یوسف پلار وویل: ( د هر چا لپاره بسونکی بحر دی.)
هغه هغوی ته د کب نیولو جواز وښود چې اوپا سالي و. (څپې د ټولو لپار، اوبه وړیا)

اوما صوفیه په ښکاري دوربین کې ګوري ګوتې یې له هڅې حلقه شي. د شارک غږ راځي.
لامبو کوونکي بېرته شګې ته رامنډه کړي او خپل ځان پاکونه واخلي. سرف کوونکي ساحل
ته رامنډه کړي تختې یې په خپلو لاسونو کې نیولې وي او خپل کالي تر شاور لاندې ونیسي.
(واټ؟ واټ؟ واټ؟) مرغان وژاړي. (یوسف پلار به له سمندر څخه څه راوړي؟)

د یوسف پلار او کاکا او د کاکا زامن جال کش کوي او لړزیږي. یو وړوکی شارک نیول شوی
دی. په څپو کې تاوراتاو کیږی. د یوسف پلار جال پرانیزي او شارک ته سندرې وايي: (واچوئ
او فش فش وکړئ. کب ومومئ. کش کړئ او پرېږدئ. مه درېږئ). کله چې شارک ازاد
شي بیاځل د څپو منځ کې لامبو کوي او په جال کې یوازې یو ژېړه لکۍ پاته شي. اوما
صوفیه به خوشحاله شي.

سړي کښتۍ دننه کش کوي او کېبلونه یې باسي. یو حیوان د پلار ګوته نیسي. (واټ؟ واټ؟
واټ؟) غواوې ژاړي. (د یوسف لپاره دې بیا څه راوړي؟) د لمر لوېدلو پرمهال پلار غواګانو
ته ځواب ورکوي. (د خپل زوی لپاره مې د یوه بختور شارک غاښ راوړی) 
په کور کې یوسف خپله ډالۍ پاس ستورو ته نیسي. 

